
V E N D I M

PËR UNIFIKIMIN E PRAKTIKES SË VLERËSIMIT TË FLETËVE TË VOTIMIT NGA PERSONAT  NGARKUAR NGA KODI ZGJEDHOR, PËR NUMËRIMIN DHE VLERËSIMIN E VOTAVE
Komisioni Qendror i Zgjedhjeve, në mbledhjen e tij të datës 27.02.2013, me pjesëmarrjen e:

Lefterije
LUZI (LLESHI)-

Kryetare

Denar 
BIBA-



Zv/Kryetar

Albana
SHTYLLA -


Anëtare

Hysen 
OSMANAJ-


Anëtar

Jani 

JANI-



Anëtar

Vera

SHTJEFNI-


Anëtare

shqyrtoi çështjen me:

OBJEKT:
Për unifikimin e praktikes së vlerësimit të fletëve të votimit nga personat e ngarkuar nga Kodi Zgjedhor, për numërimin dhe vlerësimin e votave. 
BAZA LIGJORE:
Neni 21 pika 1 dhe pika 2, neni 23, neni 117 i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;
V E R E N:

Kodi Zgjedhor në pikën 2 të nenit 21, ka parashikuar kompetencën e KQZ-së për njësimin e praktikave zgjedhore. Gjithashtu në nenin 117, pika 4, parashikohet detyrimi i KQZ-së për nxjerrjen e një udhëzuesi të veçantë për unifikimin e praktikave mbi vlerësimin e fletëve të votimit nga ana e numëruesve, komisionerëve apo personave të tjerë të cilët janë ngarkuar nga Kodi Zgjedhor për numërimin dhe vlerësimin e fletëve të votimit. Në pikën 2 dhe 3 të nenit 117, janë parshikuar llojet e votave dhe kriteret për vlerësimin e votës.  Sipas këtij përcaktimi vota të vlefshme janë vetëm fletët e votimit, në të cilat është votuar qartësisht vetëm për njërin nga subjektet zgjedhore apo partinë politike pjesëtare të koalicionit në fletën përkatëse të votimit. 
Ndërsa vota të pavlefshme janë fletët e votimit kur:

a) fleta e votimit nuk ka të njëjtën madhësi, ngjyrë ose formë me fletën e votimit të miratuar nga KQZ-ja;

b) fletës së votimit i mungojnë vulat e parashikuara në nenin 103 të këtij Kodi;

c) në fletën e votimit janë bërë shënime apo shenja që bëjnë të pamundur vlerësimin e votës;

ç) në fletën e votimit janë bërë shënime në favor ose në disfavor të subjekteve të caktuara zgjedhore;

d) është votuar për më shumë se një nga subjektet zgjedhore në fletën e votimit;

dh) nuk është votuar për asnjë nga subjektet zgjedhore në fletën e votimit;

e) nuk është e qartë se për kë është votuar; ose

ë) zgjedhësi ka votuar për një person apo subjekt që nuk është në fletën e votimit.
Bazuar në këto kritere, përvojën e fituar nga vendimet e KQZ-së dhe Kolegjit Zgjedhor gjatë proceseve të numërimit apo rinumërimit, KQZ-së i lind si detyrë të unifikojë praktinën e vlerësimit të votave të vlefshme. Për këtë arsye KQZ-ja ka hartuar disa modele tip të fletëve të votimit të cilët i bashkangjiten këtij vendimi të cilat janë përcaktuar nga praktika si fletë votimi të vlefshme. 
PER KETO ARSYE:

Mbështetur në nenin 21 pika 1 dhe pika 2, nenin 23, nenin 117, e Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 
V E N D O S I:
1. Vota të vlefshme janë vetëm fletët e votimit në të cilat, nuk ka asnjë nga rastet e parashikuara në nenin 117, pika 3 dhe është votuar qartësisht vetëm për njërin nga subjektet zgjedhore, apo partine politike pjesëtare të koalicionit në fletën e votimit, sipas modeleve bashkëlidhur këtij vendimi ose raste shumë të ngjashme me to. 
Ky vendim hyn në fuqi menjëherë.
Modelete e Fletëve të Votimit
__________________________________________________________________________________

